
राज्‍य सभा

 अतारांकित प्रश्‍न सं. 702
दिनांक 16 अगस्‍त 2012 को उत्‍तरार्थ 
उत्‍तर प्रदेश में पंचायती राज व्‍यवस्‍था
702. श्री मोहम्‍मद अदीब :

क्‍या पंचायती राज मंत्री यह बताने की कृपा करेंगे कि :

(1) उत्‍तर प्रदेश में वे कौन से क्षेत्र हैं जहां पंचायती राज व्‍यवस्‍था को सुदृढ़ किया जाना शेष है ; 

(2) ऐसे कौन-से क्षेत्र हैं जहां पर पंचायती राज व्‍यवस्‍था संतोषप्रद तरीके से कार्य कर रही है ; और 

(3) उत्‍तर प्रदेश में पंचायती राज संस्‍थाओं को और सशक्‍त बनाने के लिए क्‍या कदम उठाए जा रहे हैं ? 
उत्‍तर
पंचायती राज मंत्री

(श्री वी. किशोर चन्‍द्र देव)
(क) से (ग) : ‘पंचायतें’  राज्‍य विषय है एवं उत्‍तर प्रदेश में पंचायती राज व्‍यवस्‍था उत्‍तर प्रदेश पंचायती राज अधिनियम के अनुरूप प्रचालित होती है।  उत्‍तर प्रदेश में त्रि-स्‍तरीय पंचायतों के चुनाव नियमित रूप से हुए हैं।  उत्‍तर प्रदेश सरकार (जी ओ यू पी) ने पंचायतों को 14 विषय हस्‍तांतरित किए हैं एवं कर अंतरित किए है।  पंचायती राज मंत्रालय (एम ओ पी आर) ने जी ओ यू पी समेत सभी राज्‍यों से सतत रूप से संवैधानिक प्रावधानों के अनुसार पंचायतों को शक्‍तियां अंतरित करने हेतु आग्रह करता रहा है।  पंचायती राज मंत्रालय ने राष्‍ट्रीय ग्राम स्‍वराज योजना (आर जी एस वाई), पिछड़ा क्षेत्र अनुदान निधि (बी आर जी एफ) के क्षमता निर्माण अनुदान एवं पंचायत महिला एवं युवा शक्‍ति अभियान (पी एम ई वाई एस ए) के माध्‍यम से पंचायतों के क्षमता निर्माण हेतु जी ओ यू पी को सहायता उपलब्‍ध करायी है तथा ई-पंचायत स्‍कीम के माध्‍यम से पंचायतों के ई-सक्षमता को प्रोत्‍साहित की है।  बी आर जी एफ, जो कि उत्‍तर प्रदेश के 35 जिलों में कार्यान्‍वित है, के अंतर्गत विकेंद्रीकृत नियोजन के आधार पर उत्‍तर प्रदेश में पिछड़े जिलों में स्‍थानीय अवसंरचना में महत्‍वपूर्ण अंतरालों को पाटने हेतु राज्‍यों के माध्‍यम से पंचायतों को अबद्ध अनुदान उपलब्‍ध कराया जाता है।  जी ओ यू पी ने पंचायत स्‍तर पर किए गए निर्णयों पर ग्राम सभा का अनुमोदन तथा नियमानुसार पंचायत की बैठकों का आयोजन सुनिश्‍चित करने के लिए कदम उठाए हैं।

